
ítróttur

síðstu FM heitini. Tey vórðu 
vunnin í 2007 og 2008 og í 
2004 og 2005.

Vestmanna og 
Fuglafjørður 
halda fram
Í fjør vann Erla Kongsdóttir 
úr Fuglafirði FM í kappingini 
millum 5-mannafør við gent
um, og Havfrúgvin úr Vest
manna vann FM kappingina 
millum 5-mannafør við 
kvinnum.

Avrikini á Norðoyastevnu 
kundu bent á, at bæði tær í 
Vestmanna og tær í Fuglafirði 
ætla sær at halda fram í sama 
lagi, sum tær gjørdu í fjør.

Erla Kongsdóttir lá vestast 
í feltinum í kappingini mill
um 5-mannafør við kvinnum. 
Næstu ferð verður Erla mitt 
í røðini, og tað man vera 
lítið at ivast í, at har verður 
grøni báturin at síggja alt 

summar. Erla Kongsdóttir 
legði seg beinanvegin væl 
framum hinar bátarnar, og 
á málinum var fjarstøðan 
aftur til Ørnina og Blik, sum 
vóru í tættari kapping um 
næstfremsta plássið, tólv 
sekund.

Í kappingini millum 
5-mannafør við kvinnum 
var tað nógv tættari. Ørnin 
úr Sandavági, sum ofta 
hevur staðið seg væl í hesi 
kappingini, bjóðaði seg bein
anvegin fram, og tað gjørdu 
Teistin av Argjum og Tjaldrið 
av Glyvrum eisini. Men fram 
ímóti málinum var eingin 
ivi um, at tað vóru tær úr 
Vestmanna, sum vóru tær 
treystastu.  Havfrúgvin var 
eina bátslongd frammanfyri 
Teistan. Sigurin var greiður, 
men hann var ikki so stórur, 
at tað ikki kann roknast við 
kapping næstu ferðirnar.

Argjabáturin í 
gamla lagnum
Í fjør helt Argjabáturin allar 
sjey ferðirnar seg eitt ella tvey 
pláss aftanfyri Miðvingin, 
sum vann allar róðrarnar og 
harvið FM heitið.

Árini frammanundan 
– 2009, 2010 og 2011 – vann 
Argjabáturin FM.  Kappingin 
millum tey trý 8-mannaførini 
í góðveðrinum á vánni í 
Klaksvík sera tøtt. Miðvingur 
og Argjabáturin lógu mesta 
partin av teininum borð 
um borð, og tá ið bátarnir 
fóru um málstrikuna, var 
Argjabáturin tvey sekund ella 
eina stóra hálva bátslongd 
undan Miðvinginum, meðan 
Gullbrandur úr Fuglafirði 
var væl aftari.

joannes@sosialurin.fo

Róðurin Støðan

Fyrsta FM kappróðurin í ár vann gentumanningin 
á Títlingi hjá Havnar Róðrarfelag í barnaróðrinum. 
Tað var í tættari kapping við Fípuna Føgru úr 
Klaksvík og Jallin hjá Knørrafelagnum.

Dreingirnir á Junkaranum úr Kvívík vunnu kappingina 
í dreingjaróðrinum. Tað kiksaði við klokkuni, so tað er ikki 
skjalfest, hvussu tryggur sigurin var. Jomfrúgvin var næstfremst, 
og Ternan, sum teir á Glyvrum eiga, var nummar trý.

